
CONVENIO DE COLABORACION ENTRE A AXENCIA GALEGA DAS INDUSTRIAS CULTURAIS E A ASOCIACION DE
AMIGOS DE LA OPERA DE A CORUNA PARA O DESENVOLVEMENTO DE ACTIVIDADES RELACIONADAS COA
PRODUCION DA OPERA DON GIOVANNI, DE MOZART

COMPARECEN

Dunha banda, Jacobo Sutil Nesta, na sua calidade de director da Axencia Galega das Industrias Culturais (no
sucesivo Agadic), con CIF Q-6550009-B e enderezo na Cidade da Cultura de Galicia, Monte Gaids s/n, Santiago de
Compostela, no exercicio das facultades e demais funcidns que lle foron conferidas por razén do seu cargo pola
Lei 4/2008, do 23 de maio, de creacidon da Axencia Galega das Industrias Culturais e o Decreto 150/2012, de 12 de
xullo, polo que se aproba o Estatuto da Axencia Galega das Industrias Culturais (por delegacidn, en virtude da
resolucion do 24 de xullo de 2012, do presidente do Consello Reitor da Axencia Galega das Industrias Culturais, de
delegacion de competencias na persoa titular da Direccidon da Agadic, publicada no Diario Oficial de Galicia o0 29 de
agosto de 2012).

E doutra, Natalia Lamas Vazquez, na sta calidade de presidenta da Asociacién Amigos de la Opera de A
Coruia, con CIF G-15037930, con sede na Avda. Alférez Provisional, 6, Edificio Atalaya, 15006, A Corufia, con
poderes suficientes para a celebracion deste acto en virtude do establecido na documentacién achegada.

As duas partes intervefien en funcion dos seus respectivos cargos e no exercicio das suas facultades que para

convir no nome das entidades que representan tefien conferidas e
EXPONEN

PRIMEIRO.- A Axencia Galega das Industrias Culturais, creada pola Lei 4/2008, do 23 de maio, de creacion da
Axencia Galega das Industrias Culturais, é unha axencia publica con personalidade xuridica propia, patrimonio
propio e autonomia na sua xestién, segundo establece o artigo 1.2 da citada Lei.

O obxecto da Axencia é, entre outros, o fomento da oferta de bens e servizos culturais, fixado polo artigo 3.1 da
Lei, e entre as suas funcidns atriblense a de favorecer os produtos que difundan a lingua, a cultura e as tradicidns
propias de Galicia (artigo 5.b) da Lei 4/2008). Para o logro dos seus obxectivos, a Agadic podera subscribir
convenios, realizar actividades comerciais e industriais, conceder subvencidons e establecer calquera outra
iniciativa de accion tendente & consecucion dos obxectivos que se lle atriblen (artigo 5.2 da Lei 4/2008).

Pola sta banda, a Asociacién Amigos de la Opera de A Coruiia (an adiante Asociacién) ten como fin, segundo
establece o artigo 3 dos seus Estatutos, o cultivo e fomento da dpera e toda aquela actividade que poida conducir
a expansioén e cofiecemento da mesma. E o seu artigo 4 establece que para o cumprimento dos seus fins poderan
realizar representaciéns de épera, concertos, conferencias, exposicions, proxecciéns e todas aquelas actividades
gue poidan estar relacionadas cos fins da Asociacion.

SEGUNDO.- Que a Agadic e a Asociacion consideran esencial o establecemento de accidns conxuntas durante o

ano 2019 que profundicen na promocién e potenciacion do eido operistico en Galicia.

TERCEIRO.- Que a Asociacidn foi a organizadora, durante mais de sesenta anos, das sucesivas edicidons do
Festival da Opera da Corufia, consolidado como un sélido programa especializado deste xénero artistico que o

converteu no decano dos festivais de dpera en Espana e nun dos referentes musicais galegos por excelencia,
unha actividade considerada Unica na nosa comunidade e unha das marcas culturais galegas mais consolidadas.
E como fiel herdeiro das bases dese festival, a Asociacién Amigos de la Opera segue traballando coa intencién
de afianzar na nosa comunidade unha programacion operistica de caracter estable e do maximo nivel que
achegue a Galicia os titulos mais representativos deste xénero artistico.

Despois de conmemorar en 2018 A Coruia e Galicia unha efeméride moi especial, os 250 anos da fundacién do
primeiro teatro lirico na Corufia e polo tanto das primeiras representacions liricas celebradas na cidade, unha
data especial que daria orixe a singular relacion desta urbe e a sua provincia co xénero lirico, a Asociacion
proponse continuar coas celebracidns recordando esa data excepcional en 2019 a través agora dunha
efeméride de enorme relevancia. Grazas ao impulso de Nicola Setaro, que sentou as bases operisticas da
cidade, en 1978 A Coruiia acolleu a que foi a primeira representacion de Don Giovanni, a obra mestra de
Mozart, en Espafia. E para recordar este acontecemento singular, A Corufia volverd a acoller duas unicas
funciéns do do Don Giovanni en tempos modernos, que contard ademais cun elemento exepcional, pois sera a
primeira vez que o prestixioso director de cine Carlos Saura, que levou ao cine a vida do libretista de Don
Giovanni, Lorenzo da Ponte, aborde a posta en escena desta obra mestra e farao, como primicia, pois, en
Galicia.

A programacién operistica da Corufia enriquécese, pois, con esta proposta, que atraerd non sé ao publico
galego sendn ao do resto de Espafia e mesmo internacional, convertendo a cidade da Corufia, e por extensién
toda Galicia, nun escaparate musical de recofiecida tradicién, vitalidade e actualidade musical, apoiado pola
afluencia dun publico fiel numeroso que acode todos os anos as actividades despregadas, esgotando as
localidades, e constituindo, xa que logo, un reclamo turistico de primeira orde que cdmpre apoiar.

CUARTO.- Que a Agadic considera esencial a adquisicion dun activo inmaterial mediante a participacién como
coorganizadora no desenvolvemento deste proxecto, contribuindo a preservar e difundir a cultura galega, e en
especial a Opera, a través da organizacidon destas actividades, intentando acadar, deste xeito, unha maior
eficacia na consecucion dun dos obxectivos basicos do organismo, de establecer unha programacion cultural
axeitada as diferentes sensibilidades e gustos, o mais variada posible, da que poida gozar maioritariamente a
poboacidn galega, enriquecendo, sen dubida, o noso patrimonio operistico.

Polo anteriormente exposto, as partes acordan a sinatura do presente convenio de colaboracién, consonte

coas seguintes

CLAUSULAS

PRIMEIRA.- OBXECTO

O obxecto deste convenio é o establecemento das bases que rexerdn a colaboracién para a realizacidn
conxunta de actividades relacionadas coa producién da épera de Mozart Don Giovanni, que se representara o
13 e 0 15 de setembro de 2019 no Palacio da Opera da Corufia, baixo a direccién escénica de Carlos Saura e
interpretada polas sopranos Lianna Haroutounian e Rocio Pérez, os baritonos Juan Jesus Rodriguez e Gerardo
Boullén, a mezzo Ginger Costa-Jackson, o tenor Francisco Corujo e os baixos Jeroboam Tejera e Simon Ofrfila, co
apoio da Orquesta Sinfénica de Galicia e o Coro Gaos, e baixo a direccién musical de Miguel Angel Gémez

Martinez.

SEGUNDA.- DURACION DO PROXECTO
O prazo previsto para o desenvolvemento e a realizacidon do proxecto indicado estenderase dende a sinatura

deste convenio ata o prazo maximo de vixencia nel establecido.

TERCEIRA.- RESPONSABILIDADE DO PROXECTO E OBRIGAS DAS PARTES

A organizacion e desenvolvemento das actividades obxecto do convenio serdn realizadas pola Asociacién nun
proceso de colaboracién continua coa Agadic. A estes efectos, e no dmbito da comisién mixta de seguimento a
que se refire a cldusula sexta deste convenio, ambas as entidades manteran reuniéns periédicas de
coordinacion, seguimento e control das actividades levadas a cabo nun proceso de colaboracién mutua entre
ambas.

Ambas entidades, a través dos seus representantes, asistirdn a todos os actos publicos de presentacion e
difusién das actividades conveniadas, co obxecto de incidir nunha maior difusiéon e promocién do proxecto.

Nas actividades derivadas do obxecto do convenio, tanto nos actos publicos coma no material de difusidon que
se elabore, as partes comprométense a facer mencion expresa da mutua colaboracién asi como a empregar os
logotipos de ambas as entidades. A Asociacién comprométese a utilizar en todo o material de difusidon que
realice ao abeiro deste convenio a imaxe corporativa da Agadic e da Xunta de Galicia, seguindo as normas
respectivas en materia de identidade corporativa, asi como aqueles logotipos que estean en vigor no momento
da sinatura deste convenio. Da mesma maneira, en todos os actos de comunicacion publica que se realicen
débese facer constar expresamente a colaboracién da Agadic (Conselleria de Cultura e Turismo da Xunta de
Galicia), no desenvolvemento das actividades conveniadas.

A Asociacion comprométese, ademais, a aplicar a achega econdmica prevista na cldusula sétima 4s actividades
obxecto do convenio e a realizar as actividades que lle son propias segundo o establecido na lexislacidn

vixente.

CUARTA.-SEGUIMENTO DO PROXECTO

A Agadic nomeard un responsable do seguimento das actividades contempladas neste convenio, que sera, asi

mesmo, o encargado da recepcién da documentacion sobre a marcha do programa.

QUINTA.- PRESENTACION DO PROXECTO
A Asociacion informard ao interlocutor designado pola Agadic periodicamente sobre a marcha das actividades
realizadas ao longo do programa. O proxecto de actuacions responderd ao previsto no programa de

actividades.

SEXTA.- ESTABLECEMENTO DUNHA COMISION MIXTA DE SEGUIMENTO

Para o bo desenvolvemento das actividades obxecto do convenio establecerase unha comisiéon mixta integrada
por representantes de cada unha das entidades, a que corresponderd o seguimento, interpretacion e avaliacion
das accidns derivadas deste convenio.

Por parte da Agadic actuara como representante o director do organismo, ou persoa en quen delegue. Por
parte da Asociacién actuard como responsable desta comisidén a presidenta da entidade, ou persoa que designe

en substitucion.

SETIMA.- FINANCIAMENTO E XUSTIFICACION

Para a realizacion conxunta do programa de actividades, que ascende a un total de 300.000 euros, a Agadic
comprométese a achegarlle 4 Asociacion a cantidade de 150.000 (cento cincuenta e mil) euros, impostos
incluidos, para o que existe crédito adecuado e suficiente na aplicacién orzamentaria 11.A1.432.B.640.1 dos
orzamentos xerais da Comunidade Auténoma de Galicia para 2019.

Se por calquera circunstancia as actividades obxecto do presente convenio non foran realizadas ou non se
axustaran ao plan previsto, a Asociacién quedara obrigada a devoluciéon das cantidades percibidas.

O pagamento por parte da Agadic efectuarase en tres fases, previa presentacién das correspondentes
facturas.

- 50% durante o desenvolvemento do proxecto, co obxecto de financiar as fases preparatorias das actividades
conveniadas. Para iso, a entidade debe facer entrega, ademais da factura correspondente, dun escrito
xustificativo de que xa se leva realizado tal porcentaxe de preparacion e execucién desas fases preparatorias.

- 25% durante o mes de xullo, coa finalidade de seguir financiando as sucesivas fases do proxecto, para o que a
entidade debera facer entrega, xunto coa factura correspondente, dunha memoria na que se describan as
actividades realizadas ata o momento.

- 25% unha vez rematadas as actividades, e levarase a cabo unha vez xustificado o orzamento da actividade
presentado no proxecto econdémico (300.000 euros) por parte da entidade, que debe facerse coa entrega,
antes da data de remate de vixencia do convenio estipulada na cldusula décimo segunda, da factura

correspondente acompafnada da seguinte documentacidn:

1. Memoria descritiva das actividades desenvolvidas, con indicacién das posibles modificaciéns con
respecto ao proxecto inicial presentado para a firma do convenio e das suas causas e incidencias.

2. Relacién clasificada dos gastos segundo as partidas especificadas na memoria econdmica
presentada para a firma do convenio. Esta relacién clasificada de gastos deberd conter con caracter
xeral: identificacion do acredor (denominacién e NIF), n? de factura ou documento de valor
probatorio, concepto do gasto claramente expresado, importe, data de emisién, forma de pagamento
(transferencia, etc.), data de pagamento e importe.

3. Memoria econdémica explicativa e aclaratoria dos gastos realizados para a realizacién das
actividades: desviacidons ou variaciéns econdmicas habidas con respecto as partidas inicialmente
presupostadas no proxecto econdmico presentado para a firma do convenio, que deben ser
explicadas e motivadas convenientemente na memoria; en caso de gastos relativos a aloxamento,
mantenza, viaxes, traslados..., de ser o caso, débese especificar nesta memoria a relacién de persoas
as que se refiren os gastos e da sua relacion coa actividade conveniada; e todas aquelas cuestidons que
se considere precisen explicacién.

4. Xustificantes de gasto por importe da totalidade da actividade (300.000 euros), que deberan estar
debidamente cubertos e faran referencia as actividades obxecto do convenio detalladas no proxecto
de actividades e proxecto econdmico presentados no momento da sinatura do convenio. Estes
xustificantes de gasto deben vir acompafiados dos xustificantes bancarios dos pagamentos
(transferencia bancaria, certificacién bancaria, extracto de pagamento, movementos de tarxeta de
crédito, etc.).

Con caracter excepcional, admitiranse pagamentos en metdlico cando o seu importe, individual ou en
conxunto por provedor, non supere os 300 euros. Neste caso, o pagamento xustificarase mediante a factura
asinada e selada polo provedor en que figure a expresion "recibin en metalico".

Canto a forma de presentacion, os xustificantes de gasto asi como os seus xustificantes de pagamento deben
entregarse clasificados segundo os apartados da relacion clasificada de gastos presentada.

A documentacién requirida na fase xustificativa presentarase electronicamente a través da sede electrdnica
da Xunta de Galicia accedendo 4 carpeta do cidadan https://sede.xunta.es/carpeta-do-cidadan.

Para os efectos deste convenio, considérase gasto realizado o que foi efectivamente pagado con
anterioridade ao periodo de finalizacion da vixencia do convenio.

Non se considerardan xustificados aqueles gastos que non cumpran o establecido nos paragrafos
precedentes.

Se o gasto finalmente xustificado por parte da entidade fose menor ao custe da actividade presentado no
proxecto econémico para a firma do convenio (300.000 euros), o importe da achega por parte da Agadic
minorarase de xeito proporcional.

A totalidade do importe achegado pola Agadic estd destinado a cubrir os custos das actividades conveniadas,
segundo a memoria presentada, sen que haxa beneficio econdmico de ningun tipo por parte da Asociacidn, e
en ningun caso existira animo de lucro xerado polas actividades desenvolvidas nin beneficio industrial ningun.

A Asociacion ten a obriga de someterse as acciéns de comprobacion que realice a Xunta de Galicia, asi como
prestar colaboracion e facilitar canta documentacién lle sexa requirida no exercicio das funcidns de control
que lle corresponden a Intervencidon Xeral da Comunidade Auténoma de Galicia e ao Consello de Contas de
Galicia.

OITAVA.- DEREITOS SOBRE A INFORMACION E OS RESULTADOS

Todo o material promocional e de difusidon (folletos, catdlogos...) xerado pola realizacién das actividades e
demais resultados froito deste convenio seran de titularidade e uso comun da Agadic e da Asociacion. A Agadic
resérvase o dereito de publicar os resultados, parciais ou finais, obtidos durante a execucién do convenio que,
en todo caso, teran caracter publico. Os resultados deste programa de actividades quedaran para futuras
edicions e ambas as partes poderan utilizalo nun futuro indistintamente.

Calquera que sexa o medio de difusidon, ambas as partes comprométense a facer mencion expresa deste
convenio.

En calquera caso a Asociacion poderd facer uso dos cofilecementos adquiridos durante a realizacién do
programa en actividades propias da sua funcién.

Calquera transformacion dos resultados do programa de colaboraciéon conxunta requirird o consentimento

expreso das partes asinantes do convenio.

NOVENA.- PARTICIPACION DOS COLABORADORES DA ENTIDADE

O asinamento deste convenio non implica relacién laboral, contractual ou de calquera outra indole entre os
profesionais que vaian desenvolver as actividades previstas e a Agadic, de tal xeito que a esta non se lle podera

esixir responsabilidade ningunha, nin directa, nin subsidiaria, polos actos ou feitos acaecidos no
desenvolvemento do convenio.

DECIMA.- TRANSPARENCIA

As partes asinantes deberan cumprir coas obrigas derivadas da entrada en vigor da Lei 1/2016, do 18 de xaneiro,
de transparencia e bo goberno. Para tal fin, as partes aceptan que o texto do convenio se publique no Portal de
Transparencia e Goberno Aberto da Xunta de Galicia incluindo os datos identificativos das persoas asinantes.

Asi mesmo, a entidade acepta e consente a remisién do convenio, logo da sua sinatura, ao Rexistro de Convenios

da Xunta de Galicia.

DECIMO PRIMEIRA: MODIFICACION, DENUNCIA E RESCISION DO CONVENIO

As partes poderan denunciar ou modificar o presente convenio en calquera momento por acordo mutuo.

O incumprimento de calquera das obrigas contraidas neste convenio por unha das partes facultara a outra para
rescindir o mesmo, quedando automaticamente anulados todos os dereitos correspondentes sobre o obxecto
programa de colaboracidn conxunta, pero non asi as obrigas contraidas no mesmo. En tal caso as partes
realizaranse entre elas os pagos e reintegros que procedan en relacién cos gastos efectivamente executados
pola Asociacion, debidamente xustificados como se recolle na clausula sétima, ou aqueles compromisos firmes

adquiridos con terceiros, debidamente acreditados.

DECIMO SEGUNDA.- VIXENCIA DO CONVENIO

Este convenio estendera a sua vixencia dende a data da sinatura ata o 15 de novembro de 2019.

DECIMO TERCEIRA.- NOTIFICACION ELECTRONICA

Segundo o artigo 14.2 da Lei 39/2015, do 1 de outubro, do procedemento administrativo comuin das
administraciéns publicas, os colectivos que estan obrigados a relacionarse a través de medios electrénicos coas
administracién publicas, e polo tanto, a recibir notificacidons por canles electrénicas son: as persoas xuridicas, as
entidades sen personalidade xuridica, os colexios profesionais, os que representen un interesado que estea
obrigado a relacionarse electronicamente coa Administracion e, os empregados das administracidons publicas
para os tramites que realicen con elas por razén da sua condicidn de empregado publico.

As notificacidns realizaranse sé por medios electrdnicos a través do Sistema de Notificacién Electrénica de
Galicia Notific@, https://notifica.xunta.gal. Para poder acceder a unha notificacion electrdnica, o interesado
deberd contar cun certificado electréonico asociado ao NIF que figure como destinatario da notificacién (persoa
fisica ou xuridica). Asi mesmo, o interesado pode autorizar a calquera outra persoa a acceder ao contido das

suas notificacions.

DECIMO CUARTA.- PROTECCION DE DATOS DE CARACTER PERSOAL

Ambas as partes asumen as obrigas que lles corresponden derivadas do Regulamento xeral de Proteccién de datos
(Regulamento UE 2016/679 do Parlamento europeo e do Consello).

O responsable do tratamento de proteccion dos datos recollidos aqui é a Conselleria de Cultura e Turismo da
Xunta de Galicia, a través da Axencia Galega das Industrias Culturais (Agadic), e a finalidade do tratamento son as
actividades necesarias para xestionar este convenio. O tratamento dos datos baséase no cumprimento dunha
mision de interese publico ou no exercicio de poderes publicos, conforme & normativa recollida na ficha do
procedemento incluida na Guia de procedementos e servizos, no propio formulario anexo e nas referencias

recollidas en https://www.xunta.gal/informacion-xeral-proteccion-datos. Con todo, determinados tratamentos
poderan fundamentarse no consentimento das persoas interesadas, reflexdndose esta circunstancia no dito
formulario. Os datos seran comunicados as administracions publicas no exercicio das sias competencias, cando
sexa necesario para a tramitacion e resolucién dos seus procedementos ou para que os cidadans poidan acceder
de forma integral @ informacion relativa a unha materia. As persoas interesadas poderan acceder, rectificar e
suprimir os seus datos, asi como exercitar outros dereitos a través da sede electrénica da Xunta de Galicia ou en
calquera das Oficinas de rexistro e informacidn propias da Xunta de Galicia segundo se recolle en
https://www.xunta.gal/exercicio-dos-dereitos. Contacto delegado de proteccién de datos e informacién adicional:

https://www.xunta.gal/proteccion- datos - persoais.

DECIMO QUINTA.- REXIME XURIiDICO

Este convenio ten cardcter administrativo e os seus efectos rexeranse polo establecido nas suas estipulaciéns e, asi
mesmo, polo disposto nos artigos 47 e seguintes da Lei 40/2015, do 1 de outubro, do réxime xuridico do sector publico.

Segundo o previsto no artigo 6 da Lei 9/2017, do 8 de novembro, de contratos do sector publico ainda que o
convenio esta excluido do seu dmbito de aplicacién, ao non previsto e de acordo co seu artigo 4 aplicaranselle os
principios recollidos nela, co fin de resolver dubidas e omisiéns que puidesen presentarse. Asi mesmo,
supletoriamente terase en conta o Decreto lexislativo 1/1999, do 7 de outubro, pola que se aproba o texto
refundido da Lei de réxime financeiro e orzamentario de Galicia e demais normativa aplicable e vixente na materia.

DECIMO SEXTA.- XURISDICION

As partes comprométense a resolver de maneira amigable calquera desacordo que poida xurdir no

desenvolvemento deste convenio.

No seu caso, as partes someteran as diverxencias que puideran presentarse en orde a interpretacion ou
cumprimento deste convenio a xurisdicion contencioso-administrativa.

E en proba de conformidade de canto antecede, asinan na data que figura na marxe

POLA AGADIC POLA ASOCIACION DE AMIGOS
DE LA OPERA DE A CORUNA

Jacobo Sutil Nesta Natalia Lamas Vazquez
Director Presidenta

(P.D. do Presidente do Consello Reitor
da Agadic, DOG 29/8/2012)

